
Ayon kay Abu Hurayrah (RA)' na nagsabi: “Nagsabi
ang Sugo ni Allah (SAS):* Tunay na si Allah -
pagkataas-taas Niya — ay nagsabi: Ang sinumang
umaway sa isang Ko tinangkilik ay nagpahayag na Ako
sa kanya ng digmaan. Hindi nagpapa-kalapit sa Akin ang
Lingkod Ko sa pamamagitan ng anuman na higit na

! (RA): Radiyalldhu ‘Anhu para sa isang lalaki, Radiyalldhu ‘Anhd para sa
isang babae, Radiyallahu ‘Anhum para sa marami. Ang ibig sabihin nito ay:
Kalugdan siya (o sila) ni Allah. Ito ay panalanging binabanggit sa tuwing
nababanggit ang pangalan o taguri ng Kasamahan o asawa ni Propeta
Muhammad (SAS).

2 (SAS): Sallalldhu ‘Alayhi wa Sallam: Pagpalain siya ni Allah at batiin (o
pangalagaan). Sinasabi ito kapag binanggit ang pangalan o ang taguri ni
Propeta Muhammad (SAS) o kapag tinutukoy siya.



100 Sunnah na Pinagtibay E

kaibig-ibig sa Akin kaysa sa [mga pagsambang]
isinatungkulin Ko sa kanya. Hindi titigil ang Lingkod
Ko na nagpapakalapit sa Akin sa pamamagitan ng mga
kusang-loob na pagsamba hanggang sa ibigin Ko siya.
Kaya kapag inibig Ko siya, magiging Ako ang pandinig
niya na ipinandidinig niya, ang paningin niya na
ipinaniningin  niya, ang kamay niya na
ipinanghahawak niya at ang paa niya na ipinanlalakad
niya. Kung manghihingi siya sa Akin, talagang
bibigyan Ko nga siya. Talagang kung magpapakupkop
siya sa Akin, talagang kukupkupin Ko nga siya. Hindi Ako
nag-aatubili sa isang bagay na Ako ay gumagawa nito
gaya ng pag-aatubili Ko sa [pagbawi sa] kaluluwa ng
mananampalataya samantalang nasusuklam siya sa
kamatayan at Ako naman ay nasusuklam sa pag-inis sa
kanya.” (Isinalaysay ito ni Imam al-Bukhari: 6502.)

1. Ang Pagtulog na May Wudu’. Nagsabi ang Propeta
(SAS) kay al-Barra’ ibnu ‘Azib (RA): “Kapag pupunta ka
sa higaan mo ay magsagawa ka ng wudii’ mo para sa
salah at pagkatapos ay mahiga ka sa kanang bahagi ng
katawan mo.” (Muttafaq ‘Alayhi:* 6311/6882.)

3 Ang Sunnah ay tumutukoy sa kung ano ang sinabi, ang ginawa at ang sinang-
ayunan ng Propeta Muhammad (SAS). Ang gawain na sunnah ay kanais-nais
dahil ito ay ginagawa noon ng Propeta (SAS), ngunit hindi tungkuling
kinakailangang isagawa.

4 Hadith na kapwa isinalaysay nina Imam al-Bukhari at Imam Muslim. Ang
unang bilang ay ang nasa tala ni Imam al-Bukhari at ang ikalawa nasa tala ni
Imam Muslim.

2. Ang Pagbigkas ng mga Sidrah al-Ikhlas, al-
Falaq at an-Nas Bago Matulog. Ayon kay ‘A’ishah
(RA): “Ang Propeta (SAS), kapag pumupunta sa higaan
niya tuwing gabi, ay pinag-didikit ang dalawang palad
niya, pagkatapos ay umiihip siya sa dalawang ito at
binibigkas niya sa dalawang ito ang Surah al-Ikhlas,
Strah al-Falaq at Surah an-Nas, pagkatapos ay pinupuna-
san niya sa pamamagitan ng dalawang ito sa ang
makakaya niya sa katawan niya. Nagsisimula siya sa
pamamagitan ng dalawang ito sa ulo niya, mukha niya at sa
harap ng katawan niya. Ginagawa niya nang tatlong ulit.”
(Isinalaysay ito ni Imam al-Bukhari: 5017.)

3. Ang Pagsasabi ng Allahu Akbar at
Subha'nallah sa Pagtulog. Ayon kay ‘Ali (RA), ang
Sugo ni Allah (SAS) ay nagsabi nang humiling sa kanya
si Fatimah ng isang katulong: “Gagabayan ko ba kayo
sa higit na mabuti para sa inyo kaysa sa isang
katulong? Kapag pumunta kayo sa higaan ninyo o
nahiga kayo sa mga tulugan ninyo ay magsabi kayo ng
Allahu Akbar nang tatlumpu’t-apat, magsabi kayo ng

Subhdnallah nang tatlumpu’t-tatlo, at magsabi kayo ng
Alhamdu Lillah nang tatlumpu’t-tatlo, sapagkat ito ay
higit na mabuti para sa inyo kaysa sa isang katulong.”
(Muttafaq ‘Alayhi: 6318/6915.)

4. Ang Panalangin Kapag Nagising sa Gitna ng
Tulog. Ayon kay Ubadah ibnu as-Samit (RA), ayon sa
Propeta (SAS) na nagsabi: “Ang sinumang nagising sa
gitna ng tulog sa gabi at nagsabi ng 14 ilaha illallih
wahdahu la sharika lah, lahul mulku wa lahul hamd
wa huwa ‘ald kulli shay’in qadir, alhamdu lillah,
subhanallah, allahu akbar, wa la hawla wa la qiwata
illa billah pagkatapos ay nagsabi ng Allahummaghfir
i’ 0 dumalangin, tutugunin siya; at kung nagsagawa
siya ng wudi’ at nagdasal, tatanggapin ang saldh
niya.” (Isinalaysay ito ni Imam al-Bukhari: 1154.)

5 Walang Diyos kundi si Alldh, nag-iisa Siya, wala Siyang katambal. Ukol sa
Kanya ang paghahari at ukol sa Kanya ang papuri, at Siya sa lahat ng bagay ay
may-kakayahan. Ang papuri ay ukol kay Allah; Kaluwalhatian kay Allah; at Si
Allah ay dakila; walang kapangyarihan at walang lakas kundi sa pamamagitan ni
Allah. Pagkatapos ay nagsabi ng O Allah patawarin Mo po ako.

5. Ang Panalangin Pagkagising Mula sa Tulog sa
pama-magitan ng du‘a’ na nasasaad sa Hadith: “Alhamdu
lillahil ladhi ahyana ba‘da ma amatana wa ilayhin
nushir.” (Isinalaysay ito ni Imdm al-Bukhari mula sa
Hadith ayon kay Hudhayfah ibnu al-Yaman (RA): 6312.)

6. Ang Pagmumumog at ang Pagsinga ng Tubig
mula sa lisang Pagsalok. Ayon kay ‘Abdullah ibnu
Zayd, ang Sugo ni Allah (SAS) ay nagmumog at
nagsinga [ng tubig na ipinasok sa ilong] mula sa iisang
palad na tubig. (Isinalaysay ito ni Imdm Muslim: 555.)

6 Ang papuri ay ukol kay Allah na bumuhay sa atin matapos na binawian Niya
tayo ng buhay. Sa Kanya ang Pagbubuhay.

7. Ang Wud’ Bago ang Ghusl. Ayon kay ‘A’ishah
(RA), ang Propeta (SAS), kapag maliligo dahil sa
janabah,” ay nagsisimula [ng ganito]: hinuhugasan niya
ang mga kamay niya, pagkatapos ay nagsasagawa ng
wudll’ gaya ng pagsasagawa niya ng wud(’ para sa salah,
pagkatapos ay ipinapasok niya ang mga daliri niya sa tubig
at hinahaplos niya sa pamamagitan ng mga ito ang mga
tinutubuan ng buhok [sa ulo], pagkatapos ay nagbubuhos
siya sa ulo niya ng tatlong salok sa pamamagitan ng mga
kamay niya, pagkatapos ay masaganang nagbu-buhos ng
tubig sa lahat ng balat niya. (Isinalaysay ito ni Imam al-
Bukhari: 248.)

7 Ang kalagayan ng tao, matapos makipagtalik o nilabasan ng punlay o
matapos ang buwanang regla, na kinakailangan siyang maligo.

8. Ang Pagbigkas ng Shahadah Matapos ang Wudu’.
Ayon kay ‘Umar ibnu al-Khattab na nagsabi: “Nagsabi
ang Sugo ni Allah (SAS): Kapag mayroon sa inyo na
isang nagsasagawa ng wudu’ at nilulubos ang
pagsasagawa ng wudu’, pagkatapos ay magsasabi ng
ash'hadu an 14 ildha illallih wa anna Muham-madan
‘abduhu wa rasuluh, bubuksan para sa kanya ang walong
pinto ng Paraiso, na makapapasok siya sa alin man sa
mga ito na nanaiisin niya.” (Isinalaysay ito ni Imam
Muslim: 234.)

9. Ang Pagtitipid sa Tubig. Ayon kay Anas (RA) na
nagsabi: “Ang propeta noon ay naliligo sa pamamagitan
ng isang sd‘ [na tubig] hanggang limang mudd ® at

nagsasagawa ng wud(’sa pama-magitan ng isang mudd.”
(Muttafaq ‘Alayhi: 201/737.)

8 Ang isang sa‘ ay katumbas ng apat na mudd. Ang isang mudd ay isang dakot
o isang salok ng magkadikit na nakabukas na dalawang palad.

10. Dalawang Rak‘ah na Salah Matapos ang
Wudu’. Nagsabi ang Propeta (SAS): “Ang sinumang
magsagawa ng wudi’ gaya ng wudn’ kong ito,
pagkatapos ay nagdasal ng dala-wang rak‘ah na hindi
niya kinakausap ang sarili,’ patatawarin siya sa nauna
sa pagkakasala.” (Muttafaq ‘Alayhi: 159/153.)

11. Ang Pag-uulit sa Sinasabi ng Mu’adhdhin,
Pagkatapos ay ang Pagdalangin Para sa Propeta.
Ayon kay ‘Abdullah ibnu ‘Amr (RA), narinig niya ang
Propeta (SAS) na nagsasabi: “Kapag narinig ninyo ang
mu’adhdhin ay sabihin ninyo ang tulad sa sinasabi
niya, pagkatapos ay manalangin kayo para sa akin
sapagkat ang sinumang dumalangin para sa akin ng
isang pagpapala, pagkakalooban siya ni Allah ng sampung
pagpapala.” (Isinalaysay ito ni Imam Muslim: 849.)

% Hindi kinakausap ang sarili: taimtim at hindi lumilipad ang isip.

Pagkatapos ay sasabihin matapos ang dalangin para sa
Propeta (SAS): Alldhumma rabba hadhihi -dda‘wati
-ttammah, wa -ssalati -lqga’imah, ati muhammadani
-lwasilata wa -lfadilah, wa -b‘athhu magamam
mahmudani -lladhi wa‘attahu.' (Isinalaysay ito ni Imam
al-Bukhari.) Ang sinumang magsabi nito, magiging
karapat-dapat siya sa Pamamagitan ng Propeta (SAS).

12. Ang Madalas na Paggamit ng Siwak. Ayon kay
Abu Hurayrah (RA), ang Sugo ni Allah (SAS) ay
nagsabi: “Kung hindi sana makabibigat sa mga
tagasunod ko, talagang ipinag-utos ko na sana sa
kanila ang paggamit ng siwdak sa bawat saldh.”
(Muttafaq ‘Alayhi: 887/589.) Bahagi rin ng Sunnah
ang paggamit ng siwak kapag nagising mula sa pagka-
tulog, kapag magsasagawa ng wudu‘, kapag nagbago ang
amoy ng bibig, kapag magbabasa ng Qur’an, at kapag
papasok sa bahay.

10 . . . .

O Allah, Panginoon ng ganap na panawagan na ito at salah na isasagawa,
bigyan mo po si Muhammad ng karapatang mamagitan at kalamangan. Ibangon
Mo po siya sa kapuri-puring katayuan, na ipinangako Mo.

13. Ang Maagang Pagpunta sa Masjid. Ayon kay
Abu Hurayrah (RA) na nagsabi: “Nagsabi ang Sugo ni
Allah (SAS): Kung nalalaman lamang nila ang
[biyaya] sa maagang pag-punta [sa masjid], talagang
nag-unahan na sana sila roon.” (Muttafaq ‘Alayhi:
615/981.)

14. Ang Pagpunta sa Masjid Nang Naglalakad.
Ayon kay Abu Hurayrah, ang Sugo ni Allah (SAS) ay
nagsabi: “Ituturo ko ba sa inyo ang ipinampapawi ni
Allah sa mga kasalanan at ang ipinantataas Niya sa mga
antas?” Nagsabi sila: “Opo, o Sugo ni Allah.” Nagsabi
siya: “Ang paglubos sa pagsasagawa ng wudi‘ sa
mga mahirap na sandali, ang maraming paghak-bang
tungo sa mga masjid at ang paghihintay sa isang saldh
matapos ang isang salah. Iyan ang pagbibigkis [sa sarili
sa ibig ni Allah].” (Isinalaysay ito ni Imam Muslim: 251.)

15. Ang Pagpunta sa Saladh Nang may
Kapanatagan at Kahinahunan. Ayon kay Abu
Hurayrah (RA) na nagsabi: “Narinig ko ang Sugo ni
Allah (SAS) na nagsasabi: Kapag nai-sagawa ang
iqamah sa salah ay huwag kayong pumunta roon na
tumatakbo bagkus pumuta kayo na naglalakad.
Panatilihin ninyo ang kapanatagan. Kaya ang
anumang naabutan ninyo ay dasalin ninyo; at ang
anumang nalaktawan ninyo ay Iubusin ninyo.”
(Muttafaq ‘Alayhi: 908/1359.)

(el dan o ot ddagayilt g sdadl JeFa o slodd) - V1
Sl e 509 < L gy I £ 0 Lo ool 0 ]
NEPVSURN A PN PRIU TN PO g FET POV EAEREAN

[V oy :@LMUJ]((ALU‘.BQA&,U‘LJ

16. Ang Panalangin Kapag Papasok sa Masjid at
Kapag Lalabas. Ayon kay Abi Humayd as-Sa‘idi o
ayon kay Abu Usayd (RA) na nagsabi: “Nagsabi ang
Sugo ni Allah: Kapag papasok ang isa sa inyo sa
masjid ay magsabi ng Alldhum-maftah li abwaba

rahmatik,"' at kapag lumabas ay magsabi siya ng
allihumma inni as’aluka min fadlik.”'” (Isinalaysay
ito ni Imam Muslim: 1652.)

17. Ang Salah na Nakaharap sa Sutrah. Ayon kay
Musa ibnu Talhah, ayon sa ama niya na nagsabi: ‘“Nagsabi
ang Sugo ni Allah (SAS): Kapag naglagay ang isa sa
inyo sa harap niya ng tulad ng likuran ng sintadera [ang
taas|” ay magdasal siya at huwag pansinin ang
sinumang dumaan sa likod niyon.” (Isina-laysay ito ni
Imam Muslim: 1111.) Ang sutrah ay ang nakalagay sa
harap ng isang nagdarasal kapag nagdarasal, gaya ng
dingding, haligi at iba pa.

o Allah, buksan Mo para sa akin ang mga pinto ng awa Mo.

20 Allah, tunay na ako ay humihingi sa Iyo ng bahagi ng kagandahang-loob
mo.

13 Ang taas ng likuran ng sintadera ay mga isang 12 pulgada o 30 sentimetro. Ang
sintadera ay ang inilalagay sa likuran ng kabayo o kamelyo para upuan.
Tinatawag din itong siya.

18. Ang Upong Iq‘a’ sa Pagitan ng Dalawang
Patirapa. Ayon kay Abu Zubayr, narinig niya si Tawis na
nagsasabi: “Sinabi namin kay Ibnu ‘Abbas ang tungkol sa
upong iq‘a’ sa mga paa. Kaya sinabi niya: Ito ay sunnah.
Tunay na itinuturing namin ito na kalupitan sa paa. Kaya
nagsabi si Ibnu ‘Abbas: Bagkus ito ay sunnah ng Propeta
ninyo (SAS).” (Isinalaysay ito ni Imam Muslim: 1198.) Ang
iq‘a’ ay ang pagtukod sa mga paa kasabay ng pag-upo sa
mga sakong, at ito ay sa sandali ng pag-upo sa pagitan ng
dalawang patirapa.

19. Ang Upong Tawarruk sa Ikalawang Tashahhud.
Ayon kay Abu Humayd as-Sa‘idi na nagsabi: “Ang
Sugo ni Allah noon, kapag naupo sa huling rak‘ah, ay

isunusulong'® niya ang kaliwang paa niya, itinu-tukod
niya ang iba pa at umuupo siya sa pigi niya.”
(Isinalaysay ito ni Imam al-Bukhari: 828.)

20. Ang Maraming Panalangin Bago Magsabi ng
Salam sa Salah. Ayon kay ‘Abdullah ibnu ‘Umar
(RA) na nagsabi: “Noong kami — kapag kami noon ay
kasama ng Propeta (SAS) — ay nasa [pagsasagawa ng]|
salah...pagkatapos [bago magsabi ng salam] ay pumili
siya ng panalangin na naiibigan niya at saka
manalangin.” (Isinalaysay ito ni Imam al-Bukhari: 835.)

21. Ang Pagsasagawa ng mga Salah na Sunnah.
Ayon kay Umm Habibah (RA), narinig niya ang Sugo ni
Allah (SAS) na nagsasabi: “Walang isang lingkod na
Muslim na nagdarasal kay Allah sa bawat araw ng
labindalawang rak‘ah na [saldh nal pagkukusang-loob,
hindi [salah na] isinatungkulin, na hindi gagawan ito
ni Allah ng isang bahay sa Paraiso.” (Isinalaysay ito ni
Imam Muslim: 1696.) Ang mga saldh na sunnah o sunnah
ratibah ay labindalawang rak‘ah: anim na saldh na
dalawahang rak‘ah sa araw at gabi. Dalawang salah na
dalawahang rak‘ah bago ang salah na dhuhr, isang salah
na dalawahang rak‘ah matapos ang saldh na dhuhr, isang
salah na dalawahang rak‘ah matapos ang salah na maghrib
at isang saldh na dalawahang rak‘ah matapos ang salah na
‘isha’.

100 Sunnah na Pinagtibay

22. Ang Salatudduhi.”” Ayon kay Abt Dharr, ayon sa
Propeta (SAS) na nagsabi: “Sa umaga, tungkulin ng bawat
kasu-kasuan ng [bawat]| isa sa inyo na magbigay ng
kawanggawa. Bawat pagsabi ng subhanalldh ay
kawanggawa. Bawat pagsabi ng alhamdulillah ay
kawanggawa. Bawat pagsabi ng 14 ildha illallah ay
kawanggawa. Bawat pagsabi ng Allahu akbar ay
kawanggawa. Ang pag-uutos ng nakabubuti ay
kawanggawa at ang pagsaway ng nakasasama ay
kawanggawa. Maitutumbas roon ang dalawang rak‘ah
na dadasalin sa umaga.” (Isinalaysay ito ni Imam
Muslim: 1671.) Ang pinakamainam na oras nito ay
kapag mataas na ang araw at matindi na ang init ng araw.
Natapos ang oras nito kapag nagtanghaling-tapat na. Ang
pinakakaunti nito ay dalawang rak‘ah. Walang takdang
bilang ang pinakamarami nito.

23. Ang Qiyamul Layl.16 Ayon kay Abu Hurayrah,
ang Sugo ni Allah (SAS) ay tinanong kung aling salah

15 Isinasagawa ito gaya ng karaniwang saldh na sunnah: dalawang rak‘ah at isang
taslim.

16 Anumang sunnah na saldh sa gabi gaya ng salatul witr, salatut tarawih at
tahajjud.

ang pinakamainam pagkatapos ng saldh na
isinatungkulin, kaya sinabi niya: “Ang pinakamainam
na salah pagkatapos ng salah na isinatung-kulin ay
ang saldah sa kalaliman ng gabi.” (Isinalaysay ito ni
Imam Muslim: 2756.)

24. Ang Salatulwitr.'” Ayon kay Ibnu ‘Umar (RA),
ang Propeta (SAS) ay nagsabi: “Gawin ninyo ang huling
salah ninyo sa gabi na saldatulwitr.” (Muttafaq ‘Alayhi:
998/1755.)

25. Ang Salah na Nakasuot ng Sapatos o Sandal
kapag natiyak ang kalinisan ng mga ito. Tinanong si
Anas Ibnu Malik kung ang Propeta ba noon ay
nagdarasal na nakasuot ng sandal niya? Sinabi niya: “0o.”
(Isinalaysay ito ni Imam al-Bukhari: 386.)

17 Isang uri ng sunnah na saldh na binubuo ng gansal (odd) na bilang ng
rak‘ah: 1 0 3 0 5 o 7 at kahit ilan pang rak‘ah.

26. Ang Salah sa Masjid ng Quba’. Ayon kay Ibnu
‘Umar (RA) na nagsabi: “Ang Propeta ay pumupunta
noon sa [Masjid ng] Quba’ na nakasakay o naglalakad.”
Idinagdag naman ni Ibnu Numayr: “Isinalaysay sa amin ni
‘Ubaydullah ayon kay Nafi‘: At nagdarasal siya roon ng
dalawang rak‘ah.” (Muttafaq ‘Alayhi: 1194/3390.)

27. Ang Pagsasagawa ng Salah na Sunnah sa
Bahay. Ayon kay Jabir (RA) na nagsabi: “Nagsabi ang
Sugo ni Allah (SAS): Kapag natapos ng isa sa inyo ang
salah sa masjid niya ay gumawa siya para sa bahay
niya ng isang bahagi mula sa saldah niya sapagkat tunay
na si Allah ay maglalagay sa bahay niya ng mabuti
mula sa saldh niya.” (Isinalaysay ito ni Imam Muslim:
1822.)

28. Salatul’istikharah. Ayon kay Jabir ibnu
‘Abdullah na nagsabi: “Ang Sugo ni Allah (SAS) ay
nagtuturo sa amin noon ng istikharah'® sa mga bagay-bagay
gaya ng pagtuturo niya sa amin ng strah ng Qur’an.”
(Isinalaysay ito ni Imam al-Bukhari: 1162.) Ang paraan
ng pagsasagawa nito ay nasasaad sa nabanggit na Hadith:
magdarasal ng dalawang rak‘ah pagkatapos ay sasabihin:
AllAhumma inni  astakhiruka bi‘ilmika, wa
astaqdiruka bi-qudratik, wa as’aluka min fadlikal
‘adhimi, fa’innaka taqdiru wa la aqdir, wa ta‘lamu wa la
a‘lamu, wa anta ‘allimul ghuyub. Alldhumma in kunta
ta‘lamu anna hadhal amra [banggitin dito ang
kailangan] khayrun li fi dini wa ma‘ashi wa ‘aqibati

18 Panalangin na humihingi ng patnubay kay Allah para sa gagawing
pagpapasya.

amri, faqdirhu li wa yassirhu li, thumma barik li fihi.
wa in kunta ta‘lamu anna hadhal amra sharrun li fi
dini wa ma‘ashi wa ‘aqibati amri, fasrithu ‘anni
wasrifni ‘anhu, waqdir lil khayra haythu kana,
thumma ardini bih."”

29. Ang Pananatili sa Pinagdadasalan Matapos
ang Salah sa Fajr hanggang sa sumikat ang araw.
Ayon kay Jabir ibnu Samurah: “Ang Propeta (SAS)
noon, kapag nakapagdasal na siya sa fajr, ay umuupo sa
pinagdadasalan niya hanggang sa sumikat ang araw nang
maigi.” (Isinalaysay ito ni Imam Muslim: 1526.)

¥ 0 Allah, sumasangguni ako sa Iyo sa pamamagitan ng kaalaman Mo.
Humihiling ako sa Iyo ng kakayahan sa pamamagitan ng kakayahan Mo.
Humihingi ako mula sa dakilang kagandahang-loob Mo, sapagkat tunay na Ikaw
ay nakakakaya at hindi ako nakakakaya, at nakaaalam Ka at hindi ako nakaaalam
at Ikaw ay ang pinakanakaaalam sa mga nakalingid. O Allédh, kung nalalamn
Mo na ang bagay na ito ay mabuti para sa akin: sa relihiyon ko, pamumuhay
ko at kahihinatnan ng balak ko itakda Mo na mangyari ito sa akin at
pagaanin Mo ito para sa akin, pagkatapos ay biyayaan Mo ako rito. Kung
nalalaman Mo na ang bagay na ito ay masama para sa akin: sa relihiyon ko,
pamumuhay ko at kahihinatnan ng balak ko ilayo Mo ito sa akin at ilayo Mo
ako rito, at itakda Mo na mangyari sa akin ang mabuti saanman ito,
pagkatapos ay palugudin Mo ako dito.

30. Ang Paligo sa Araw ng Biyernes. Ayon kay
‘Umar (RA) na nagsabi: “Nagsabi ang Sugo ni Allah
(SAS): Kapag pupunta ang isa sa inyo sa [saldh sa]
Biyernes ay maligo siya.” (Muttafaq ‘Alayhi: 877/1951.)

31. Ang Maagang Pagdalo sa Salatul Jumu‘ah.
Ayon kay Abu Hurayrah na nagsabi: “Nagsabi ang Sugo
ni Allah (SAS): Kapag araw ng Biyernes, nakatayo ang
mga anghel sa tabi ng pinto ng masjid. Sinusulat nila
ang una at ang [kasunod sa] wuna. Ang
paghahalintulad sa maagang dumating ay katulad ng
nag-aalay ng isang kamelyo, pagkatapos ay gaya ng
nag-aalay ng isang baka, pagkatapos ay isang tupa,
pagkatapos ay isang manok, pagkatapos ay isang itlog.
Kapag lumitaw na ang imdm, itinutupi nila ang mga

talaan nila at nakikinig sa pag-aalaala [kay Allah].”
(Muttafaq ‘Alayhi: 929/1963.)

32. Ang Paghahanap sa Sandali ng Pagtugon sa
Dalangin sa Araw ng Biyernes. Ayon kay Abu
Hurayrah (RA): “Ang Sugo ni Allah (SAS) ay bumanggit
hinggil sa araw ng Biyernes at sinabi niya: Difo ay may
sandali na kapag natatapat doon ang isang taong
Muslim habang siya ay nakatayo habang nagdarasal na
humihiling kay Allah ng isang bagay ay ibibigay nga
Niya iyon sa kanya. Ipinahiwatig niya sa pamamagitan ng
kamay niya na ito ay maiksing sandali.” (Muttafaq
‘Alayhi: 935/1969.)

33. Ang Pagpunta sa Dasalan ng °‘id na

Dumadaan sa Isang Daan at ang Pag-uwi na
Dumadaan sa Ibang Daan. Ayon kay Jabir (RA) na

nagsabi: “Ang Propeta (SAS) noon, kapag araw ng ‘id,
ay nag-iiba ng daan [pauwi].” (Isinalaysay ito ni Imam
al-Bukhari: 986.)

34. Ang Pagdalo sa Salah Para sa Libing. Ayon
kay Abu Hurayrah (RA) na nagsabi: “Nagsabi ang Sugo ni
Allah (SAS): Ang sinumang dumalo sa paglilibing
hanggang sa dasalan ito ay magkakamit ng isang qirdt,
at ang sinumang dumalo rito hang-gang sa mailibing ito
ay magkakamit siya ng dalawang qirdt. Sinabi: Ano ang
dalawang qirat? Sinabi niya: [Gantimpalang] gaya ng
dalawang malaking bundok.” (Isinalaysay ito ni Imam
Muslim: 2189.)

35. Ang Pagdalaw sa mga Libingan. Ayon kay
Buraydah (RA) na nagsabi: “Nagsabi ang Sugo ni Allah

(SAS): Ako noon ay nagbabawal sa inyo sa pagdalaw sa
mga libingan, ngunit [ngayon ay| dalawin na ninyo
ang mga ito...” (Isinalaysay ito ni Imam Muslim: 2260.)
Paalaala: Ang mga babae ay pinagba-bawalan na
dumalaw sa mga libingan ayon sa ibinigay na hatol ni
Shaykh Ibnu Baz — kaawaan siya ni Allah — at ng lupon
ng mga pantas ng Islam.”

Ang mga Sunnah sa Pag-aayuno

36. Ang Sahur. Ayon kay Anas (RA) na nagsabi:
“Nagsabi ang Sugo ni Allah (SAS): Kumain kayo ng

sahir sapagkat tunay na sa sahiur ay may
pagpapala.” (Muttafaq ‘Alayhi: 1923/2549.)

20 Ang hatol na iyo ay batay sa sinabi ng Sugo ni Allah (SAS): “Isinumpa ni
Allah ang mga babaeng dumadalaw sa mga libingan.” (Sahih Ibnu Hibban.)

37. Ang Pagmamadali sa Iftar (Pagtapos sa Pag-
aayuno) kapag natiyak ang pagkalubog ng araw. Ayon kay
Sahl Ibnu Sa‘d (RA) na nagsabi: “Nagsabi ang Sugo ni
Allah (SAS): Hindi matitigil ang mga tao sa mabuti
hangga’t sila ay nagmamadali sa pagtapos sa pag-
aayuno.” (Muttafaq ‘Alayhi: 1957/2554.)

) Zdu_%_d}\ dj_..u‘)di 4&.9\_)‘@"?} sffg;’iu'c‘an’g‘ “A
‘vv:w@]«qswf,\;ﬁuu,@aﬁwb Ule) Olias, SEE

[yvva

38. Ang Qiyamullayl sa Ramadan. Ayon kay Abu
Hurayrah (RA), ang Sugo ni Allah (SAS) ay nagsabi:
“Ang sinumang magsagawa ng qiyamullayl sa buwan
ng Ramaddn nang may pananampalataya at pag-asang
pagpapalain, patatawarin ang nagdaan niyang
pagkakasala.” (Muttafaq ‘Alayhi: 37/1779.)

39. Ang I‘tikaf sa Ramadan, lalo na sa sampung

huling araw nito. Ayon kay Ibnu ‘Umar (RA) na nagsabi:
“Ang Sugo ni Allah (SAS) ay nagsasagawa noon ng

i‘tikaif sa sampung huling araw ng Ramadan.”
(Isinalaysay ito ni Imam al-Bukhdri: 2025.)

40. Ang Pag-aayuno ng Anim na Araw sa
Buwan ng Shawwal. Ayon kay Abu Ayyub al-Ansarl
(RA): “Ang Sugo ni Allah (SAS) ay nagsabi: Ang
sinumang ikasasaya niya na mag-paluwag sa kanya sa
kaloob sa kanya o magpaliban sa kanya sa taning niya
ay makiugnay siya sa kaanak niya.” (Isinalaysay ito ni
Imam Muslim: 2758.)

41. Ang Tatlong Araw na Pag-ayuno sa Bawat
Buwan. Ayon kay Abu Hurayrah (RA) na nagsabi:
“Nagtagubilin sa akin ang matalik na kaibigan ko' ng
tatlo na hindi ko tatalikdan hang-gang sa mamatay ako:
pag-aayuno ng tatlong araw sa bawat buwan, [pagsasagawa

g Propeta Muhammad (SAS) ang tinutukoy niya.

ng] saldtud duhd at pagtulog matapos [magsagawa] ng
salatul witr.” (Muttafaq ‘Alayhi: 1178/1672.)

42. Ang Pag-aayuno sa Araw ng ‘Arafah. Ayon
kay Abu Qatadah (RA): “Ang Sugo ni Allah (SAS) ay
nagsabi: Ang pag-aayuno sa araw ng ‘Arafah —
inaasahan ko kay Allah — ay magbabayad-sala sa taon
na nauna rito at pagkatapos nito.” (Isinalaysay ito ni
Imam Muslim: 3746.)

43. Ang Pag-aayuno sa Araw ng ‘Ashira’. Ayon
kay Abu Qatadah na nagsabi: “Nagsabi ang Sugo ni
Allah (SAS): Ang pag-aayuno sa Araw ng ‘Ashiird’ ay
inaasahan ko kay Allah na pagbabayarang-sala nito ang
taon na nauna rito.” (Isinalaysay ito ni Imam Muslim:
3746.)

Ang Mga Sunnah sa Paglalakbay

44. Ang Pagpili sa Pinunuo sa Paglalakbay. Ayon
kina Abu Sa‘id (RA) at Abu Hurayrah (RA) na nagsabi:
“Nagsabi ang Sugo ni Allah (SAS): Kapag lumisan ang
tatlo para sa isang pagla-lakbay ay pamunuin nila ang

isa sa kanila.” (Isinalaysay ito ni Imam Abu Dawud:
2608.)

45. Ang Pagsabi ng Allahu Akbar Kapag Aakyat
at ang Pagsabi ng Subhanallah Kapag Bababa.

Ayon kay Jabir (RA) na nagsabi: “Kami noon kapag
aakyat ay nagsasabi ng Alldhu Akbar at kapag bababa

ay nagsasabi ng Subhdénalldh.” (Isinalaysay ito ni Imam
al-Bukhari: 2994.) Ang pagsasabi ng Alldhu akbar ay sa
pag-akyat ng matataas na lugar at ang pagsabi ng
subhanalléh ay pagnaog at sa pagbaba ng daan.

46. Ang Panalangin Kapag Titigil sa Isang Pook.
Ayon kay Khawlah Bint Hakim (RA) na nagsabi: “Narinig
ko ang Sugo ni Allah (SAS) na nagsasabi: Ang sinumang
tumigil sa isang pook, pagkatapos ay nagsabi ng
a‘ddhu bikalimatillahit timmati min sharri ma
Khalaq,” hindi siya masasaktan ng anuman hanggang
sa lumisan siya sa tinuluyan niyang iyon.” (Isinalaysay
ito ni Imam Muslim: 6878.)

z Nagpapakupkop ako sa mga ganap na salita ni Allah laban sa masama sa
nilikha Niya.

47. Ang Pagsisimula sa Masjid Kapag Dumating
Mula sa Paglalakbay. Ayon kay Ka‘b Ibnu Malik (RA)
na nagsabi: “Ang Propeta (SAS) noon, kapag dumating
mula sa isang pagla-lakbay, ay nagsisimula® sa masjid at
nagdarasal doon.” (Muttafaq ‘Alayhi: 443/1659.)

Ang mga Sunnah sa Kasuutan at Pagkain

:dlé-i;é“%@.kgj.ﬂ—\w&i&c :Q&gﬁﬁ&;bﬂ‘_ ¢A
cRolas 51 (Laned L)+ ey olacs U8 ozl 13) L2 _ bl J s, OIS
b s o o AT (43508 3T ctad) Gl @l 23 o

[¢:y :gjuﬁT,U)]((dC;.pLAJij u,iydgiﬁb ‘Uci..p

48. Ang Panalangin Kapag Magsusuot ng Bagong
Damit. Ayon kay Abu Sa‘id al-Khudri (RA) na nagsabi:
“Ang Sugo ni Allah (SAS) noon, kapag nagsuot ng
bagong damit, ay buma-banggit nito sa pangalan nito, na
maaaring isang damit o isang turban, pagkatapos ay
nagsasabi ng: Alldhumma lakal hamd, anta
kasawtanihi, as’aluka min khayrihi, wa khayri ma
suni‘a lah, wa a‘adhu bika min sharrih, wa sharri ma

2 Pagkarating niya (SAS) mula sa paglalakbay, ang masjid ang una niyang
pinupuntahan.

2455

suni‘a lah.”” (Isinalaysay ito ni Imam Abu Dawud:

4020.)

49. Ang Pagsusuot ng Sapin sa Paa Simula sa Kanan.
Ayon kay Abu Hurayrah (RA) na nagsabi: “Nagsabi ang
Sugo ni Allah (SAS): Kapag nagsuot ang isa sa inyo ng
sapin sa paa ay mag-simula siya sa kanan. Kapag
hinubad niya ay magsimula siya sa kaliwa. Isuot niya
ang mga ito na magkasama o hubarin niya ang mga ito
na magkasama.” (Muttafaq ‘Alayhi: 5855/5495.)

50. Ang Pagbanggit sa Ngalan ni Allah Kapag
Kakain. Ayon kay ‘Umar ibnu Abu Salamah na
nagsabi: “Ako noon ay nasa tangkilik ng Sugo ni Allah
(SAS). Minsan ang kamay ko ay naglilikot sa plato
[habang kumakain] kaya nagsabi siya sa akin: O bata,

ale) Allah, ukol sa Iyo ang papuri. Ikaw ay nagpadamit sa akin. Humihiling
ako sa iyo ng mabuti rito at ng mabuti na ginawa para rito. Nagpapakupkop
ako laban sa masama rito at sa masama na ginawa para rito.

banggitin mo ang pangalan ni Allah,” kumain ka sa
pamamagitan ng kanang kamay mo at kumain ka
mula sa malapit sa iyo.” (Muttafaq ‘Alayhi: 5376/5269.)

51. Ang Pagpupuri Kay Allah®® Pagkatapos
Kumain at Uminom. Ayon kay Anas ibnu Malik (RA)
na nagsabi: “Nagsabi ang Sugo ni Allah (SAS): Tunay na
si Allah ay talagang nalu-lugod sa tao na kakain ng
pagkain at saka magpupuri sa Kanya dahil doon, o
iinom ng inumin at saka magpupuri sa Kanya dahil
doon.” (Isinalaysay ito ni Imam Muslim: 6932.)

52. Ang Pag-upo sa Pag-inom. Ayon kay Anas (RA),
ayon sa Propeta (SAS): “Na siya ay nagbawal na uminom

ang tao na nakatayo.” (Isinalaysay ito ni Imam Muslim:
5275.)

% Magsabi ng bismillah: sa ngalan ni Allah.
2 Magsabi ng alhamdu lillah: ang papuri ay ukol kay Allah.

53. Ang Pagmumumog Matapos Uminom ng Gatas.
Ayon kay Ibnu ‘Abbas (RA): “Ang Sugo ni Allah ay
uminom ng gatas at nagmumog. Sinabi niya: Tunay na ito
ay may sebo.” (Muttafaq ‘Alayhi: 798/5609.)

54. Ang Hindi Pagpintas Sa Pagkain. Ayon kay
Abu Hurayrah (RA) na nagsabi: “Kailanman ay walang
pagkaing pinintasan ang Sugo ni Allah (SAS); kung naii-
bigan niya iyon ay kakainin niya; at kung hindi niya
naiibigan iyon ay hahayaan niya.” (Muttafaq ‘Alayhi:
5409/5380.)

55. Ang Pagkain sa Pamamagitan ng Tatlong Daliri.
Ayon kay Ka‘b Ibnu Malik (RA) na nagsabi: “Ang Sugo ni
Allah (SAS) noon ay kumakain sa pamamagitan ng tatlong

daliri at dinidilaan niya ang kamay niya bago niya ito
punasan.” (Isinalaysay ito ni Imam Muslim: 5297.)

56. Ang Pag-inom at ang Pagpapalunas mula sa
Tubig ng Zamzam. Ayon kay Abt Dharr (RA) na
nagsabi: “Nagsabi ang Sugo ni Allah (SAS) tungkol sa
tubig ng Zamzam: Tunay na ito ay pinagpala, at tunay na
ito ay pagkain na nakabubusog.” (Isinalaysay ito ni
Imam Muslim: 6359.) Ayon sa isinalaysay ni at-Tayalisi:
“..at lunas sa karamdaman.”

57. Ang Pagkain sa Araw ng “fdul Fitr Bago
Pumunta sa Dasalan. Ayon kay Anas Ibnu Malik (RA)
na nagsabi: “Ang Sugo ni Allah (SAS) noon ay hindi
aalis sa araw ng ‘Idul Fitr hangga’t hindi kuma-kain ng
mga datiles.” Ayon naman sa isang sanaysay: ‘“Kumakain
siya sa mga ito ng gansal’’ [na bilang]. (Isinalaysay ito
ni Imam al-Bukhari: 953.)

27 Ang odd sa ingles ay ang bilang na hindi mahahati sa dalawa gaya ng 1, 3, 5 at
iba pa.

58. Ang Madalas na Pagbabasa o Pagbigkas ng
Qur’an. Ayon kay Abt Uméamah al-Bahili (RA) na
nagsabi: ‘“Narinig ko ang Sugo ni Allah (SAS) na
nagsasabi: Bigkasin® ninyo ang Qur’an sapagkat tunay
na ito ay darating sa Araw ng Pagkabu-hay na isang
tagapamagitan sa mga tumatangkilik dito.” (Isina-laysay
ito ni Imam Muslim: 1874.)

59. Ang Pagpapaganda sa Tinig sa Pagbasa o
Pagbigkas sa Qur’an. Ayon kay Abu Hurayrah (RA),

narinig niya ang Sugo ni Allah (SAS) na nagsasabi: “Hindi
nakikinig si Allah sa isang bagay gaya ng pakikinig

28 .
o Basahin.

niya sa Propeta na maganda ang tinig, na tinatamisan
ang bigkas sa Qur’an, na nilalakasan ito.” (Muttafaq
‘Alayhi: 5024/1847.)

60. Ang Pagbanggit o Pag-alaala Kay Allah. Ayon
kay ‘A’ishah (RA) na nagsabi: “Ang Sugo ni Allah

(SAS) noon ay bumabanggit kay Allah sa lahat ng
sandali niya.” (Isinalaysay ito ni Imam Muslim: 826.)

61. Ang Pagluluwalhati Kay Allah. Ayon kay
Juwayriyah (RA), ang Sugo ni Allah (SAS) ay lumabas
mula sa kinaroroo-nan niya nang maaga noong
magdarasal ito ng fajr habang siya naman ay nasa dasalan
niya. Pagkatapos ay bumalik ito matapos na tumaas na ang
araw samantalang siya ay nakaupo pa, kaya nagsabi ito:
“Ikaw pa rin ay nasa [dating] kalagayan nang iniwan
kita?” Nagsabi siya: “Oo.” Nagsabi ang Propeta (SAS):
“Nagsabi na ako, matapos [iwan] ka, ng apat na



100 Sunnah na Pinagtibay

pananalita nang tatlong ulit, na kung titimbangin batay
sa sinabi mo magmula ngayong araw, talagang
makatitimbang ng mga iyon ang mga ito: sub-hanallahi
wa bihamdih ‘adada khalqihi wa rida nafsihi wa zinata
‘arshihi wa midada kalimatihi.” (Isinalaysay ito ni
Imam Muslim: 2726.)

62. Ang Pagsabi ng Yarhamukallah®® sa Bumahin.
Ayon kay Abu Hurayrah (RA), ayon sa Propeta (SAS)
na nagsabi: “Kapag bumahin ang isa sa inyo ay
magsabi siya ng alhamdu lillah at magsabi naman sa
kanya ang kapatid niya o ang kasa-mahan niya ng
yarhamuka'llah. Kapag nagsabi ito sa kanya ng
yarhamuka'llah ay magsabi naman siya [na bumahin] ng
yahdi-kumu'llihu wa yuslihu balakum.’'” (Isinalaysay
ito ni Imam al-Bukhari: 6224.)

? Kaluwalahatian kay Allah at papuri sa Kanya ayon sa bilang ng nilikha
Niya, kasiyahan ng sarili Niya, timbang ng Trono Niya at [dami ng] tinta ng
mga salita Niya.

39 Kaawaan ka ni Allah.

31 Patnubayan kayo ni Allah at pabutihin Niya ang inyong kalagayan.

63. Ang Panalangin sa May-sakit. Ayon kay Ibnu
‘Abbas (RA): “Ang Sugo ni Allah (SAS) ay pumasok sa
kinaroroonan ng isang lalaking [may-sakit na] dinadalaw
niya, at nagsabi siya: L ba’sa tahtrun in sha’allah.*>”
(Isinalaysay ito ni Imam al-Bukhari: 5662.)

64. Ang Paglalagay ng Kamay sa Kinalalagyan ng
Sakit Kalakip ng Panalangin. Ayon kay ‘Uthman
Ibnu Abi al-‘Ass (SAS) na siya ay naghina-ing sa Sugo ni
Allah (SAS) ng isang pananakit na natagpuan_niya sa
katawan niya magmula nang yuma-kap siya sa Islam, kaya
nagsabi sa kanya ang Sugo ni Allah (SAS): “Illagay mo
ang kamay mo sa sumasakit sa katawan mo at
magsabi ka ng bismillah nang makatatlo at magsabi ka

32 Walang kapinsalaan, [ang sakit ay] panlinis [sa kasalanan] kung loloobin ni
Allah.

nang pitong ulit na a‘ddhu billahi wa qudratihi min
sharri ma ajidu wa uhadhir.”” (Isinalaysay ito ni
Iméam Muslim: 5737.)

65. Ang Dalangin Kapag Nakarinig ng Tilaok ng
Tandang at ang Pagpapakupkop Kay Allah Kapag
Nakarinig ng Ungol ng Asno. Ayon kay Abu
Hurayrah: “Ang Propeta (SAS) ay nagsabi: Kapag
nakarinig kayo ng tilaok ng tandang ay humingi kayo
kay Allah mula sa kabutihang-loob Niya sapag-kat
tunay na ito ay nakakikita ng isang anghel. Kapag
naka-rinig kayo ng ungol ng asno ay magpakupkop
kayo kay Allah laban sa Demonyo sapagkat tunay na ito
ay nakakikita ng isang demonyo.” (Muttafaq ‘Alayhi:
3303/6920.)

66. Ang Dalangin Kapag Bumuhos ang Ulan. Ayon
kay ‘A’ishah (RA), ang Sugo ni Allah (SAS) noon, kapag

33 Nagpapakupkop ako kay Allah at sa kakayahan Niya laban sa [sakit na] na
natagpuan ko at na pinangingilabutan ko.

nakakita ng ulan, ay nagsasabi: Allihumma sayyiban
nafi‘a.”* (Isinalaysay ito ni Imam al-Bukhari: 1032.)

67. Ang Pagbanggit Kay Allah sa Pagpasok sa
Bahay. Ayon kay Jabir Ibnu ‘Abdulldh (RA) na
nagsabi: “Narinig ko ang Propeta (SAS) na nagsasabi:
Kapag pumasok ang tao sa bahay niya at binanggit
nito si Allah — kamahal-mahalan Siya at kapita-pitagan —
sa pagpasok nito at sa pagkain nito, magsa-sabi ang
Demonyo [sa mga kampon niya]: Walang panggabing
tuluyan para sa inyo at walang hapunan; ngunit kapag
puma-sok siya at hindi binanggit si Allah sa pagpasok
niya, magsa-sabi ang Demonyo [sa mga kampon niya]:
Nagkamit kayo ng pangga-bing tuluyan; at kapag hindi
niya binanggit si Allah sa pagkain niya, magsasabi siya
[sa mga kampon niya]: Nagkamit kayo ng panggabing
tuluyan at hapunan.” (Isinalaysay ito ni Imam Muslim:
5262.)

*0 Allah, [gawin Mo ito na] isang ulan na napakikinabangan.

68. Ang Pagbanggit Kay Allah sa Pagtitipon. Ayon
kay Abu Hurayrah (RA), ayon sa Propeta (SAS) na
nagsabi: “Kapag may nagtipon na mga tao sa isang
pagtitipon na hindi nila binanggit si Allah doon at hindi
sila nanalangin ng pagpapala sa Propeta nila, may
mapasasakanila na isang pagsisisi. Kaya kung nana-isin
Niya, parurusahan Niya sila. Kung nana-isin Niya, pata-
tawarin Niya sila.” (Isinalaysay ito ni Imdm at-Tirmidhi: 3380.)

69. Ang Panalangin sa Pagpasok sa Palikuran.
Ayon kay Anas (RA) na nagsabi: “Ang Propeta (SAS)
noon, kapag papasok sa palikuran, ay nagsasabi:
Bismillah, allAhumma inni a‘ddhu bika minal
khubthi wal khaba’ith.”” (Muttafaq ‘Alayhi: 6322/831.)

35 Sa ngalan ni Allah; O Allah, tunay na ako po ay nagpapakupkop sa lyo
laban sa mga lalaking demonyo at mga babaeng demonyo.

70. Ang Panalangin sa Pagbugso ng Hangin.
Ayon kay ‘A’ishah (RA) na nagsabi: “Ang Propeta
(SAS) noon, kapag bumugso ang hangin, ay nagsasabi:
Alldhumma inni as’aluka khayraha wa khayra ma
fihda wa khayra ma ursilat bihi wa a‘ddhu bika min
sharriha wa min sharri ma fiha wa sharri ma ursilat
bih.*®” (Isinalaysay ito ni Imam Muslim: 2085.)

71. Ang Panalangin sa mga Kapwa Muslim Nang
Palihim. Ayon kay Abt Dard4a’ (RA), narinig niya ang
Sugo ni Allah (SAS) na nagsasabi: “Ang sinumang
manalangin  para sa kapatid  niya [sa
pananampalataya] nang palihim, magsasabi ang
anghel na nakatalaga sa kanya: Amen, at sumaiyo ang
tulad niyon.” (Isinalaysay ito ni Imam Muslim: 6928.)

%0 Allah, tunay na ako ay humihingi sa Iyo ng mabuti nito, ng mabuti sa loob
nito at ng mabuti sa pagkakapadala nito; at nagpapakupkop ako sa Iyo laban sa
masama nito, sa masama sa loob nito at sa masama sa pagkakapadala nito.

72. Ang Panalangin sa Sandali ng Kasawiang-
palad. Ayon kay Umm Salamah (RA) na nagsabi:
“Narinig ko ang Sugo ni Allah (SAS) na nagsasabi:
Walang isang Muslim na dinapuan ng isang
kasawiang-palad at saka sinabi ang ipinag-utos sa
kanya ni Allah: Inna lillahi wa inna ilayhi raji‘un;
allihum ma’jurni fi musibati wakhluf li khayram
minha, na hindi tutumbasan ni Allah ng higit na
mabuti kaysa roon.”” (Isina-laysay ito ni Imam Muslim:
2126.)

73. Ang Pagpapalaganap ng Pagbati ng

Kapayapaan. Ayon kay al-Bara’ Ibnu ‘Azib (RA) na
nagsabi: “Inutusan tayo ng Propeta (SAS) ng pitong

37 Tunay na tayo ay kay Allah at tunay na tayo ay sa Kanya babalik. O Allah,
gantim-palaan Mo po ako dahil sa kasawiang-palad ko at tumbasan Mo po ako
ng higit na mabuti kaysa roon.

[utos] at binawalan niya tayo ng pitong [bawal]. Ipinag-
utos niya sa atin ang pagdalaw sa may-sakit...ang
pagpapalaganap sa pagbati ng kapayapaan..” (Muttafaq
‘Alayhi: 5175/5388.)

74. Ang Pagkamit ng Kaalaman. Ayon kay Abu
Hurayrah (RA) na nagsabi: “Nagsabi ang Sugo ni Allah
(SAS): Ang sinu-mang tumahak sa isang landas, na
naghahanap dahil doon ng kaalaman, padadaliin ni

Allah para sa kanya dahil doon ang isang daan
patungo sa Paraiso.” (Isinalaysay ito ni Imdm Muslim: 6853.)

75. Ang Tatlong Ulit na Paghingi ng Pahintulot
Bago Pumasok. Ayon kay Abi Musa al-Ash‘ari (RA),

ang Sugo ni Allah (SAS) ay nagsabi: “Ang paghingi ng
pahintulot ay tatlong [ulit]. Kaya kung pinahintu-lutan
ka, [pumasok ka] at kung hindi ay bumalik ka.”
(Muttafaq ‘Alayhi: 6245/5633.)

76. Ang Pagsasagawa ng Tahnik sa Sanggol.
Ayon kay Abu Musd al-Ash‘ari (RA) na nagsabi:
“Ipinanganak sa akin ang isang bata kaya dinala ko ito sa
Propeta (SAS), pagkatapos ay pinangalanan niya ito na
Ibrahim at pinagsagawaan ng tahnik sa pamamagitan ng
isang datiles at dumalangin siya para rito ng pagpapala.”
(Muttafaq ‘Alayhi: 5467/5615.) Ang Tahnik ay ang
pagnguya ng isang matamin na pagkain at pagagalawin sa
bibig ng sanggol. Ang pinakamainam na gamitin sa tahnik
ay ang datiles.

Lol )t cdb_lgedil oo, iisle e - dgded Guo Aldall = VYV
i, ] (L @1 ey 3L DU e G OF 2B L bl J g

[yovae



100 Sunnah na Pinagtibay

77. Ang Pagdaos ng ‘Aqiqah Para sa Sanggol.
Ayon kay ‘A’ishah (RA) na nagsabi: “Inutusan tayo ng
Sugo ni Allah (SAS) na maghanda sa ‘aqiqah para sa
batang babae ng isang tupa at para sa batang lalaki ng
dalawang tupa.” (Isinalaysay ito ni Imam Ahmad: 25764.)

78. Ang Paglalantad sa Ilang Bahagi ng Katawan
Upang Mabasa ng Ulan. Ayon kay Anas (RA) na
nagsabi: “Dinatnan kami kasama ng Sugo ni Allah (SAS)
ng ulan. Binatak ng Sugo ni Allah (SAS) ang damit niya
hanggang sa matamaan ng ulan kaya nagsabi kami: O
Sugo ni Allah, bakit mo ginawa ito? Sinabi niya: Dahil
ito ay bagong dating mula sa Panginoon nito.”
(Isinalaysay ito ni Imam Muslim: 2083.)

79. Ang Pagdalaw sa May-sakit. Ayon kay
Thawban, ang utusan ng Sugo ni Allah (SAS), ayon sa
Sugo ni Allah (SAS) na nagsabi: “Ang sinumang

dumalaw sa isang may-sakit ay hindi mahihinto sa
pananatili sa bungang-kahuyan ng Paraiso.” Sinabi:

O Sugo ni Allah, at ano po ang bungang-kahuyan ng
Paraiso? Nagsabi siya: “Ang mga pini-pitasan [ng mga
bungaj doon.” (Isinalaysay ito ni Imdm Muslim: 6554.)

80. Ang Pagngiti. Ayon kay Abt Dharr (RA) na nagsabi:
“Nag-sabi sa akin ang Propeta (SAS): Huwag nga kayong
magmama-liit sa nakabubuti na anuman, kahit man
lamang na salubu-ngin mo ang kapatid mo ng

maaliwalas na mukha.” (Isinalay-say ito ni Imam
Muslim: 6690.)

81. Ang Pagdadalawan Alang-alang Kay Allah.
Ayon kay Abu Hurayrah (RA), ayon sa Propeta (SAS):
“Na may isang lalaki na dumalaw sa isang kapatid
niya sa ibang nayon at nagpaabang si Allah sa kanya sa

daanan niya ng isang anghel. Noong dumating siya rito
ay tinanong nito siya: Saan mo nina-nais [pumuntaj?

Nagsabi siya: Ninanais ko [na pumunta] sa isang
kapatid ko sa nayong ito. Nagsabi ito sa kanya:
Nagkamit ka ba sa kanya ng isang kagandahang-loob na
tutumbasan mo? Nagsabi siya: Hindi; kaya lamang
inibig ko siya alang-alang kay Allah — kagalang-
galang Siya at kapita-pitagan. Nagsabi ito: Tunay na
ako ay sugo ni Allah [na nagpapabatid] sa iyo na si
Allah ay umibig sa iyo gaya ng pag-ibig mo rito alang-
alang sa Kanya.” (Isinalaysay ito ni Imam Muslim:
6549.)

82. Ang Pagpapabatid ng Tao sa Kapatid Niya na
Iniibig Niya Ito. Ayon kay Miqdam Ibnu Ma‘dikarib
(RA), ang Propeta (SAS) ay nagsabi: “Kapag inibig ng isa
sa inyo ang kapatid niya, ipaalam niya rito na iniibig niya
ito.” (Isinalaysay ito ni Imam Ahmad: 16303.)

83. Ang Pag-iwas sa Paghikab. Ayon kay Abu
Hurayrah (RA) na nagsabi: “Ang Paghikab ay mula sa

Demonyo. Kaya kapag hihikab ang isa sa inyo ay
pigilin niya ito hanggang sa maka-kaya niya, sapagkat
tunay na ang isa sa inyo, kapag nagsabi ng ha,* ay
pagtatawanan ng Demonyo.” (Muttafaq ‘Alayhi:
3289/7490.)

84. Ang Pagpapaganda ng Palagay sa mga Tao.
Ayon kay Abu Hurayrah (RA), ang Sugo ni Allah (SAS)
ay nagsabi: “Mag-ingat kayo sa palagay sapagkat tunay
na ang palagay ay pina-kasinungaling na pahayag.”
(Muttafaq ‘Alayhi: 6067/6536.)

85. Ang Pagtulong sa Mag-anak sa mga Gawain sa
Bahay. Ayon kay al-Aswad na nagsabi: “Tinanong ko si
‘A’ishah (RA) kung ano noon ang ginagawa ng Propeta
(SAS) sa bahay niya. Sinabi nito: Siya noon ay nasa
paglilingkod sa mag-anak niya; ngunit kapag dumating

38 Habang naghihikab.

ang [oras ng] saldh ay lumalabas siya papunta sa saldh.”
(Isinalaysay ito ni Imam al-Bukhari: 676.)

86. Ang mga Alituntunin ng Likas na Kalinisan.
Ayon kay Abu Hurayrah (RA) na nagsabi: Nagsabi ang
Propeta (SAS): “Ang Likas na Kalinisan ay lima, o
lima mula sa Likas na Kalinisan: ang pagpapatuli, ang
pag-ahit ng buhok sa ari, ang pag-alis ng buhok sa kili-

kili, ang pagpuputol sa mga kuko at ang paggupit sa
bigote.” (Muttafaq ‘Alayhi: 5889/597.)

87. Ang Pag-aaruga sa Ulila. Ayon kay Sahl Ibnu
Sa‘d, ayon sa Propeta (SAS) na nagsabi: “Ako at ang nag-
aaruga ng ulila sa Paraiso ay ganito.” Sinabi niya iyon
na magkadikit ang dala-wang daliri niya: ang hintuturo at
ang hingigitna. (Isinalaysay ito ni Imam al-Bukhari: 6005.)

88. Ang Pag-iwas sa Galit. Ayon kay Abti Hurayrah
(RA): “May isang lalaki na nagsabi sa Propeta (SAS):
Tagubilinan mo po ako. Nagsabi siya: Huwag kang
magalit. Kaya inulit nito ng makailang ulit. Nagsabi siya:
Huwag kang magalit.” (Isinalaysay ito ni Imam al-
Bukhari: 6116.)

89. Ang Pag-iyak Dahil sa Takot Kay Allah. Ayon
kay Abt Hurayrah (RA), ayon sa Propeta (SAS) na
nagsabi: “May pitong [uri ng tao nal pasisilungin sila ni
Allah sa lilim Niya sa araw na walang lilim kundi ang
lilim Niya:...(binanggit ang isa sa kanila:) isang taong
nang maalaala si Allah habang nag-iisa ay nag-umapaw
ang mga mata nito [sa luhal.” (Muttafaq ‘Alayhi:
660/1031.)

90. Ang Kawanggawang Nagpapatuloy. Ayon kay
Abu Hurayrah (RA), ang Sugo ni Allah (SAS) ay
nagsabi: “Kapag namatay ang anak ni Adan, napuputol
ang gawa niya maliban sa tatlo: maliban sa
kawanggawang nagpapatuloy 0 kaalamang
napakikinabangan o matuwid na anak na
nananalangin para sa kanya.” (Isinalaysay ito ni Imam
Muslim: 4223.)

91. Ang Pagpapatayo ng mga Masjid. Ayon kay
‘Uthmén Ibnu ‘Affan (RA) na nagsabi nang nagsalita ang
mga tao hinggil sa kanya noong itatayo niya ang Masjid ng
Sugo ni Allah (SAS): Tunay na kayo ay maraming sinabi at
tunay na ako ay nakarinig sa Propeta (SAS) na nagsasabi:
“Ang sinumang magpatayo ng isang masjid,” — nagsabi
si Bukayr: Ipinagpalagay ko na nagsabi siya: “na
hinahangad sa pamamagitan nito ang [ikasi-siya ngf
Mukha ni Allah” — “magpapatayo si Allah para sa
kanya ng tulad niyon sa Paraiso.” (Muttafaq ‘Alayhi:
450/533.)

92. Ang Kaluwagan sa Pagtitinda at Pagbili.
Ayon kay Jabir Ibnu ‘Abdillah (RA): “Ang Sugo ni Allah
(SAS) ay nagsabi: Kinaaawaan ni Allah ang isang taong
maluwag kapag nagtinda, kapag bumili at kapag
naningil.” (Isinalaysay ito ni Imam al-Bukhari: 2076.)

93. Ang Pag-aalis sa Daan ng Nakapipinsala. Ayon
kay Abu Hurayrah (RA), ang Sugo ni Allah (SAS) ay
nagsabi: “Habang ang isang tao ay naglalakad sa daan,
nakakita siya ng isang sanga ng mga tinik na nasa daan.
Itinabi niya ito kaya kinilala ni Allah ang kabutihan

niya at pinatawad siya.” (Isinalaysay ito ni Imam Muslim:
4940.)

94. Ang Kawanggawa. Ayon kay Abu Hurayrah (RA)
na nag-sabi: “Nagsabi ang Sugo ni Allah (SAS): Ang
sinumang magka-wanggawa ng katumbas sa isang
datiles mula sa mabuting kinita—at hindi tatanggapin
ni Allah kundi ang mabuti—tunay na si Allah ay
tatanggap nito sa pamamagitan ng kanang kamay Niya at
saka palalakihin niya ito [sa gantimpala], gaya ng pag-
papalaki ng isa sa inyo sa guyang kabayo niya,
hanggang sa maging tulad ng bundok.” (Muttafaq
‘Alayhi: 1410/1014.)

95. Ang Pagpaparami sa mga Matuwid na
Gawain sa Unang Sampung Araw ng
Dhulhijjah. Ayon kay Ibnu °‘Abbas (RA), ayon sa
Propeta (SAS) na nagsabi: “Walang gawain [na ginawal
sa [ibang] mga araw na higit na mainam kaysa [sa
ginawal sa [unang sampung araw ng Dhulhijjah] na
ito.” Nagsabi sila: “Ni ang Pakikibaka?” Nagsabi siya: “/Vi
ang Paki-kibaka; maliban sa isang taong humayo [sa
Pakikibaka] na isinusuong sa panganib ang sarili niya

at ang ari-arian niya at hindi bumalik na may dalang
anuman.”®” (Isinalaysay ito ni Imam al-Bukhari: 969.)

96. Ang Pagkitil sa Butiki. Ayon kay Abt Hurayrah
(RA) na nagsabi: “Nagsabi ang Sugo ni Allah (SAS):
Ang sinumang pumatay ng isang butiki, sa unang
paghampas ay magsusulat sa kanyang [talaan] ng
isandaang magandang gawa, sa ikalawa ay mababa
roon [sa unal, at sa ikatlo ay mababa roon [sa
ikalawal.” (Isinalaysay ito ni Imdm Muslim: 8547.)

97. Ang Pagbabawal na Isalaysay ng Tao ang
Bawat Narinig Niya. Ayon kay Hafs Ibnu ‘Asim

(RA) na nagsabi: “Nagsabi ang Sugo ni Allah:
Nakasapat na sa tao bilang kasa-lanan na isalaysay

% Hindi nakabalik dahil namatay na nakikibaka para kay Allah.

niya ang bawat marinig niya.” (Isinalaysay ito ni Imam
Muslim: 7.)

98. Ang Paghahangad na Gantimpala ni Allah
Dahil sa Paggugol sa Mag-anak. Ayon kay Abu
Mas‘ad al-Badri (RA), ayon sa Propeta (SAS) na
nagsabi: “Tunay na ang isang Muslim kapag gumugol
sa mag-anak niya ng isang gugulim samantalang siya
ay naghahangad [kay Allah ng gantimpala] niyon,
magkakamit siya ng gantimpala.” (Isinalaysay ito ni
Imam Muslim: 2322.)

99. Ang Raml sa Tawaf. Ayon kay Ibnu ‘Umar (RA)

na nagsabi: “Ang Sugo ni Allah (SAS) kapag nagsasagawa
ng unang tawaf ay nagsasagawa ng raml sa [unang] tatlong

[tawaf] at nagla-lakad sa [huling] apat [na tawaf].”
(Muttafaq ‘Alayhi: 1644/3048.) Ang Raml ay pagpapabilis
sa paglakad kalakip ng magkakalapit na mga hakbang. Ito
ay isinasagawa sa unang tatlong pag-ikot sa tawaf, na
isinasagawa sa unang pagdating sa Makkah ng isang
nagsasagawa ng ‘umrah o hajj.

100. Ang Pagpapanatili sa Matuwid na Gawain
Kahit Kakaunti. Ayon kay ‘A’ishah (RA) na nagsabi:
“Tinanong ang Sugo ni Allah (SAS): Alin sa mga
gawain ang pinakanaibig ni Allah? Nagsabi siya: Ang
higit na nananatili kahit pa kakaunti.” (Muttafaq ‘Alayhi:
6465/1828.)



